
W A R T A  C A H A Y A



Cahaya Society ialah organisasi yang berdaftar dengan Jabatan Pendaftaran
Pertubuhan Malaysia sebagai Pertubuhan Pendidikan Anak Cahaya Sabah. 

Ditubuhkan pada Januari 2019 dan berfokus pada kepada advokasi
pendidikan alternatif untuk anak-anak tanpa negara, kebajikan sosial dan
pemberdayaan komuniti di Sandakan, Sabah. 

Selain itu, Cahaya Society juga aktif dalam menerbitkan karya dan tulisan
tempatan di laman rasmi menerusi ruangan Arkib Cahaya bagi mengangkat
apresiasi terhadap tulisan sama ada berbentuk ulasan buku, reviu filem,
puisi, mahupun cerpen.

Demi Pendidikan,

Merdeka!

SIAPA KAMI?

B



BIKIN APA?
Semangat adik Julia & Ayna, salah satu anak Cahaya
yang menerima serta menyiapkan karya cukil kayu
daripada guru Pangrok Sulap sempena Festival
Kolektif di Patani Artspace, Thailand. 

Festival Kolektif, Pameran Tolong-Menolong-
Pangrok Sulap

W A R T A  C A H A Y A

Yanyee & Hariz menyertai pasukan untuk bersam-
sama menukang ruang komuniti. Mereka akan
menggerakkan aktiviti dalam tempoh yang panjang
bersama ana-anak Cahaya. Terima kasih atas kesudian
dan komitmen yang diberikan. 

Program agihan bungkusan keperluan asas bersama
Iltizam by Ekuinas sempena Aidiladha 2025.
Semangat alumni Cahaya membantu dalam
persediaan pek keperluan untuk diagihkan kepada
komuniti. Terima kasih. Doakan lancar! 

Aidiladha Untuk Komuniti - Iltizam by Ekuinas

Kunjungan pasukan Iltizam by Ekuinas yang telah
menjalinkan kerjasama berterusan bersama Cahaya
Society sejak beberapa tahun kebelakangan
ini,khususnya dalam melaksanakan program
bantuan asas untuk komuniti rentan di sekitar
Sabah.

Cahaya Society x Ekuinas 

Pasukan Cahaya Society mengambil peluang
menghadiri acara Generasi Sang Pemimpi sempena
Hari Menentang Buruh Kanak-Kanak Sedunia anjuran
UNICEF Malaysia dan ILO. Terima kasih atas ruang
dan komitmen menentang perburuhan dan eksploitasi
kanak-kanak terutamanya kanak-kanak rentan. 

Generasi Sang Pemimpi-UNICEF Malaysia & ILO

Meja perbincangan telah diadakan bersama rakan-rakan
strategik bagi penganjuran program GIB 2025.
Penghargaan diberikan kepada sekolah-sekolah arus
perdana, Rainforest Discovery Centre, Sepilok, Bornean
Sun Bear Conservation Centre (BSBCC) dan Sepilok Orang
Utan atas kesudian ruangan kerjasama.

Green ICT Bootcamp(GIB 2025)

Pasukan Cahaya Society telah menyertai bengkel interaktif
anjuran SUKA Society mengenai perlindungan kanak-kanak
dan memberi tumpuan kepada undang-undang Malaysia
dan pengurusan kes asas. Isu perlindungan kanak-kanak
tanpa dokumen dan tidak bernegara turut dibincangkan.

Building foundation: Workshop on child protection
for undocumented and stateless children by SUKA
Society

Jejak Warisan Sandakan-Majlis Pembandaran
Sandakan

Cahaya Society bekerjasama dengan Jabatan
Kebajikan Masyarakat (JKM) dalam program  agihan
bantuan pasca kebakaran kepada mangsa
kebakaran di Kampung Batu Putih pada 23 Apr 2025
lalu, dengan sokongan dana daripada Humanitarian
Disaster Relief (HDR) Yayasan Hasanah.

Prihatin Cahaya-Cahaya Society x YH x JKM

Berjumpa kawan-kawan Organisasi Masyarakat Sivil,
akademik dan aktivis. Mendengar, tanya khabar, dan
memperkuat perkawanan antara satu sama yang
lain. Terima kasih atas kesudian menerima
kunjungan kami.

Jelajah Pasang Telinga (Kota Kinabalu)

Wajah Baru Dalam Pasukan Cahaya!

Pasukan Cahaya Society dijemput oleh Majlis Pembandaran
Sandakan(MPS) untuk turut serta dalam sambutan Hari
Pengasas Sandakan 2025 yang menyaksikan Jejak Warisan
Sandakan diiktiraf sebagai Jejak Pokok Bersejarah Pertama
Malaysia oleh MBOR. Majlis meriah dengan perarakan lebih 300
peserta termasuk komuniti tempatan.



BIKIN APA?

Hasil pembelajaran daripada Kak Norlita dan suami
tentang karya kubisme ala Pablo Picasso,kini anak-anak
Cahaya berkongsi ilmu pula dengan rakan sebaya dari
ALC lain dalam kelas seni mereka sendiri. Inisiatif ini
memperlihatkan perkembangan kreativti dan semangat
saling mendidik dalam kalangan komuniti pelajar.

Art Workshop : Cubism Painting -Cita Budi &
Anjung Bakti

Ibu komuniti (ibukom) yang merupakan graduan Kelas
Menjahit 2023 kembali berkongsi ilmu dengan belia dalam
kelas yang sama. Projek ini disokong oleh Yayasan Hasanah
dan membuahkan hasil yang berterusan. Ekosistem
pendidikan yang dibina kini berkembang melalui saling
memberi dan mendukung.

Kitaran Ilmu: Dari Ibu Komuniti kepada Belia

Kelas Merahawa minggu ini memberi fokus kepada
pengenalan asas sukan bola jaring kepada anak-anak
perempuan. Mereka didedahkan kepada peraturan
permainan, posisi pemain dan latihan kemahiran asas
secara interaktif. Aktiviti ini bertujuan membina keyakinan
diri, kerjasama berpasukan dan gaya hidup sihat dalam
kalangan anak-anak Cahaya.

Kelas Merahawa-Pengenalan Sukan Bola Jaring

Hafiz dan Yanyee menjadi guru komuniti yang
menyokong perkembangan psikososial, karakter dan
kreativiti anak-anak cahaya. Terima kasih orang baik.
Kita bikin sama-sama. Tumbuh subur perubahan dari
pendidikan!

Kelas bersama Yanyee & Hafiz

Cahaya Society telah dijemput oleh JCI untuk menyertai
Festival Little Hong Kong 3.0 bagi membuka booth jualan
Garaj Cahaya yang mempamer dan menjual hasil kerja
tangan komuniti. Anak-anak Cahaya juga turut membuat
persembahan puisi dan menyanyikan lagu Bangsa
Manusia bagi memeriahkan festival tersebut.

Festival Little Hong Kong 3.0- CS x JCI



CERITA
DARI BAWAH

Kita mengadakan Jelajah Pasang Telinga (Kota Kinabalu,
Sabah) sebagai ruang membangun jaringan, perkawanan dan
semangat kolektif serta solidariti. 

Pasukan Jelajah Pasang Telinga kali ini sempat bertemu
teman-teman daripada SCENIC Sabah; berdiskusi perihal
pembangunan perusahaan sosial dan keterlibatan komuniti
secara menyeluruh. Seterusnya, kami melawat ke Ethania
School; belajar tentang pembangunan ruang pendidikan
komuniti dengan pendekatan komuniti dan alam sekitar.
Seterusnya, melawat SUHAKAM Sabah; berbincang tentang
polisi terbaru terkait isu ketanpanegaraan di Sabah dan
komitmen kerajaan dalam mendepani isu keciciran
pendidikan kanak-kanak marginal. Seterusnya, melawat ke
SAWO Sabah; mendapatkan maklumat tentang isu keadilan
gender dan hak perempuan dalam pendidikan berasaskan
komuniti. Selain itu, turut melawat Madrasah Al Hikmah
dan Green Buddy; menambah input seputar pendidikan
alternatif dan alam sekitar. Dan yang terakhir, bertemu rakan
akademik kami, Prof. Wan Shawaluddin untuk
mendapatkan pandangan terhadap isu semasa keselamatan
perairan, konflik komuniti di laut sulu dan advokasi
melibatkan migran/pelarian di Sabah. Terima kasih semua
kawan-kawan yang berbagi penegetahuan. Jumpa lagi!

(Lawatan ke  SUHAKAM Sabah)

(Lawatan ke Ethania School) (Lawatan ke SCENIC Sabah)



BULAN DEPAN,
BIKIN APA?

Cahaya Society akan terlibat sebagai peserta dan
rakan strategik dalam penganjuran EERace oleh
Rainforest Discovery Centre melibatkan ramai
aktivis dan belia di seluruh Sabah.

EERace 2025

Kelab Alumni Cahaya dengan kerjasama Cahaya
Society menjalankan Cubism Painting melibatkan
80 pelajar dari Pusat Pembelajaran Alternatif;
Teratak Ilmu, Cita Budi, Anjung Bakti dan Cahaya.

Art Workshop: Cubism Painting

Cahaya Society sebagai rakan strategik dalam
konsert muzik anjuran CALM. Cahaya Society akan
mempersembahkan teater dan seni persembahan
bersama barisan penggiat seni muzik lokal dari
seluruh Malaysia.

Sandakan Nature City Loud Fest



GARAJ 
CAHAYA

DAFTAR
AHLI



Pertubuhan Pendidikan
Anak Cahaya Sabah
8603686012 (CIMB Bank)

cahayasociety.org
cahayasociety@gmail.com
089 666 915

"Pendidikan Untuk Semua"

TERIMA KASIH!
MAGSUKUL!


